
MAKTABGACHA YOSHDAGI
BOLALAR PSIXOLOGIYASIGA
OILANING KATTA AVLODI VA
ULARNING TA'SIRI

Ashirova Sojida Baxromovna
Qarshi davlat universiteti mustagqil tadgiqotchisi

Annotatsiya: Magola mazmunida “Maktabgacha yoshdagi bolalar psixologiyasiga oiladagi kattalarning ta’siri” mavzusini
iimiy jihatdan o‘rgangan mashhur psixologlar va olimlar hamda ularning olib borgan tadgiqotlari yoritilgan bo'lib, ulardan
ko‘pchiligi bolalar rivojlanishining turli jihatlari, xususan, kattalar bilan munosabatlarning psixologik shakllanishga ganday
ta’sir ko‘rsatishi ilmiy jihatdan asoslanganligi tahlil gilingan.

oilaning katta avlodi, bog‘lanish nazariyasi, hissiy barqarorlik, hissiy hamkorlik, tarbiyaviy qo‘llab-quvvat-
lash, hayotiy tajriba, psixologik immunitet.
Abstract: The article analyzes the scientific studies of well-known psychologists and scholars who have examined the
topic “The Influence of Adults in the Family on the Psychology of Preschool Children” and their research findings, many
of which are scientifically grounded in the analysis of how various aspects of child development, particularly relationships
with adults, affect psychological formation.

older generation of the family, attachment theory, emotional stability, emotional cooperation, educational
support, life experience, psychological immunity.
AHHOTaums: B cTatbe paccmaTtprBatoTCsi HayYHble UCCNEeA0BaHUS U3BECTHBIX MCUXOMOMOB U YYEHbIX, M3yYaBLUMX TEMY
“BninsiHve B3pOCIbIX B CEMbE HA NCUXOSOMI0 AETEN OOLIKOMBHOMO Bo3pacTa’, a Takke Mx paboTbl, MHOTME U3 KOTOPbIX
Hay4HO 060CHOBaHbI Ha OCHOBE aHasnM3a Toro, Kak pa3nnyHble acnekTbl pa3BUTUS peGeHka, B YACTHOCTU OTHOLLEHUS CO
B3POCIbIMU, BIUAIOT HA (hOPMMPOBAHME €ro NCUXONOrMYecKoro obnuka.

cTaplliee nokorneHne cembUn, Teopuda NpPuUBA3aAHHOCTU, SMOLIMOHANbHaA CTabuNbHOCTb, 3MOLMO-
HanbHOE€ COTPyAHUYECTBO, 06paaoBaTeanaﬂ nognepxka, JKWBHEHHbIN OMbIT, MCUXONOrMYEeCKnIn WMMYHUTET.

“Maktabgacha yoshdagi bolalar psixologiyasiga kattalarning ta’siri” mavzusining dolzarbligi bugungi kunda
bir necha muhim omillar bilan izohlanadi. Jumladan, erta yosh shaxs shakllanishining eng muhim bosqichi
bo'lib, unda bola shaxsiyati, xarakteri, o‘ziga bahosi va ijtimoiy ko‘nikmalari shakllanadi. Bu bosgichda bola
asosan ota-ona va yagqin kattalar ta’siri ostida rivojlanadi. Shuning uchun kattalarning munosabati kelajakdagi
psixologik bargarorlikka bevosita ta’sir qilishi tadgiqotlarda isbotlangan. Zamonaviy jamiyatdagi o‘zgarishlar,
ya’ni texnologiyalar va gadjetlardan erta foydalanish, ota-onalarning bandligi, oilaviy ajrimlar sonining ortishi,
urbanizatsiya va ijtimoiy muhitning o‘zgarishi kabi omillar ham maktabgacha yoshdagi bolalar psixologiyasiga
kuchli ta’sir ko‘rsatmoqda. Bu omillar bolalarning ruhiy rivojlanishida yangi ta’sir shakllarini yuzaga keltirmoqda.
Shu sababli kattalarning ongli va mas'uliyatli tarbiyasi yanada dolzarb bo'lib bormogda. Emotsional va ijtimoiy
muammolarning kundan kunga ko‘payishi natijasida hozirgi kunda bolalar psixologiyasida tajovuzkorlik, tortin-
choqlik, go‘rquv va xavotir, diggat yetishmovchiligi kabi holatlar ko‘proq kuzatiimoqgda.

Tadqiqotlar shuni ko‘rsatadiki, bu muammolarning ildizi ko‘pincha oiladagi munosabatlar hamda kattalarning
tarbiya uslubidagi kamchiliklarga borib tagaladi. Mavzuning ta’lim tizimidagi ahamiyati shundaki, maktabgacha
ta’lim va tarbiya tizimida bolani har tomonlama rivojlantirish uchun ota-ona va tarbiyachi hamkorligi, ijobiy
mulogot hamda psixologik go‘llab-quvvatlash muhim hisoblanadi. Biroq pedagog va psixologlar malakasi hamda
bilimining yetarli emasligi sababli mazkur muammolar ko‘pincha amaliy yechim topmay qolmoqda. Bundan
tashqari, kelajak jamiyatini shakllantirish maqgsadida bugungi kunda bolalarni ertangi jamiyat a’zolari sifatida
ko‘rish masalasi dolzarb deb baholanmoqgda. Holbuki, yetarlicha mehr ko‘rgan va qo‘llab-quvvatlangan bola

kelajakda ijtimoiy faol, mas’uliyatli va ruhiy sog‘lom shaxs bo‘lib voyaga yetadi. Shuning uchun mazkur mavzu
nafaqgat oilaviy, balki ijtimoiy ahamiyatga ham egadir. Ushbu mavzuning dolzarbligi shundaki, maktabgacha
yosh davrida kattalarning to‘g‘ri yoki noto‘g'ri ta’siri bolaning butun hayot yo‘liga ta’sir ko‘rsatadi. Zamonaviy
sharoitda ongli tarbiya, psixologik savodxonlik va sog‘lom oilaviy muhitni yaratish muhim vazifa bo‘lib golmoqda.

Maktabgacha yoshdagi bolaning psixologiyasiga oiladagi katta avlodning ta’siri muammosini bugungi
kungacha bir gancha olimlar o‘rgangan va ularning fikrlari hozirda ham ahamiyatli. Shuningdek, John Bowlby
ingliz psixologi va psixoanalitigi, bog‘lanish nazariyasining asoschisi bo'lib, u bolalar va ularning parvarishchilari
o'rtasidagi hissiy bog‘lanishning rivojlanish psixologiyasidagi rolini chuqur o‘rgangan. Uning nazariyasi shuni
ko‘rsatadiki, bolalar ishonchli bog‘lanishga ega bo‘lganida ijtimoiy-emotsional barqarorlikka erishadi. Mary
Ainsworth kanadalik psixolog bo‘lib, tajribaviy asosda bog'‘lanish turlarini aniglash mumkinligini ilgari surgan.
Uning eksperimental metodlari orgali bolalar va ularning parvarishchilari o‘rtasidagi bog‘lanish tarbiya uslublari
asosida aniglangan. Uning tadqgiqotlari oiladagi kattalarning sezgirligi bolalar hissiy xavfsizligiga bevosita ta’sir
gilishini tasdiglagan. Lev Vygotskiy rossiyalik psixolog va madaniy-tarixiy nazariya asoschisi bo‘lib, u maktab-
gacha yoshdagi rivojlanishda ijtimoiy interaksiya va kattalar (ota-ona va tarbiyachilar) bilan mulogot orgali
o‘rganish jarayoni muhimligini ta’kidlagan. Vygotskiyning “Yaqgqol rivojlanish zonasi” konsepti bola kattalarning
yo‘naltirishi bilan yanada murakkab vazifalarni hal eta olishini ko‘rsatadi.

Diana Baumrind amerikalik psixolog, ota-ona tarbiya uslublari bo‘yicha tadqgiqotchi sifatida oiladagi
kattalarning xatti-harakati (avtoritar, demokratik, beparvo) bolaning ijtimoiy va emotsional rivojlanishiga sezi-
larli ta’sir ko‘rsatishini tizimli ravishda asoslab bergan. Uning yondashuvida demokratik tarbiya uslubi bola-
ning mustaqil va ijtimoiy jihatdan muvaffagiyatli bo‘lishiga ko‘proq ijobiy ta’sir ko‘rsatishi ilgari surilgan. Marian
Bakermans-Kranenburg gollandiyalik psixolog bo‘lib, ota-ona va bola o‘rtasidagi emotsional regulyatsiya
hamda neyrobiologik omillarning o‘zaro alogadorligini o‘rgangan. Uning tadgiqotlari oiladagi kattalarning parva-
rish munosabatlari va bolaning emotsional holati, xususan stressga javobi o‘rtasidagi bog'‘liglikni tushuntirishga
xizmat qgiladi. Andrew N. Meltzoff amerikalik psixolog bo‘lib, bolaning taglid orgali o‘rganishi bo'yicha ilmiy
izlanishlar olib borgan va u chaqgaloglar hamda maktabgacha yoshdagi bolalar ota-ona yoki oiladagi boshqa
katta yoshdagilarning harakat va ifodalarini taqlid qilish orqali ijtimoiy va kognitiv xulg-atvorni o‘zlashtirishini
ko‘rsatgan. Adam Winsler amerikalik psixolog bo‘lib, maktabgacha yoshdagi bolalarning xususiy nutgi va o‘zini
boshgarish jarayonlari qaysi omillar bilan bog'igligini o‘rgangan olim sifatida Vygotskiyning ijtimoiy-kognitiv
yondashuvini bolalar ta’limi hamda ota-onalar bilan mulogot amaliyotiga tatbiq etish ustida ish olib borgan va
samarali natijalarga erishgan. Aletha J. Solter amerikalik psixolog bo‘lib, maktabgacha yoshdagi bola bilan
ota-ona va oiladagi katta yosh vakillari o‘rtasidagi munosabatlar natijasida yuzaga kelishi mumkin bo‘lgan
travma, stress va nizolarni tarbiya uslublari orqali bartaraf etish masalalarini tadgiq etgan. U ota-onalar va
oilaning katta avlod vakillari bolalar bilan ijobiy, qo‘llab-quvvatlovchi mulogot orgali emotsional salomatlikni
yaxshilash yo'llarini ishlab chiqishi zarurligini ilmiy asoslab bergan.

Mazkur tadgiqot “Maktabgacha yoshdagi bolalar psixologiyasiga oilaning katta avlodi va ularning ta’siri”
mavzusini o‘rganishga garatilgan bo‘lib, unda kompleks, tizimli va shaxsga yo‘naltiriigan metodologik yondashuv
go‘llanildi. Tadgigotning metodologik asosi rivojlanish psixologiyasi, oilaviy psixologiya, bog‘lanish nazariyasi
(attachment theory), ijtimoiy-madaniy yondashuv hamda tarbiyaviy ta’sir konsepsiyalariga tayanadi. limiy izla-
nishda maktabgacha yosh davrining psixologik xususiyatlari, bolaning hissiy barqarorligi, ijtimoiy moslashuvi
va shaxsiy rivojlanishiga oilaning katta avlodi (bobo-buvi va boshqa kattalar)ning ta’siri tizimli ravishda tahlil
gilindi. Tadgigot dizayni aralash (mixed methods) yondashuv asosida ishlab chiqildi. Sifat va miqdoriy metodlar
uyg‘unligi orgali muammoning mohiyati chuqur o‘rganildi. Tadqigot obyekti sifatida maktabgacha ta’lim tashki-
lotlariga qatnayotgan 5-7 yoshli bolalar hamda ularning oilalari tanlab olindi. Predmet sifatida esa oilaning katta
avlodining bolalar psixologik rivojlanishiga ko‘rsatayotgan ta’sir mexanizmlari belgilandi. Ma’lumotlarni yig‘ish
jarayonida kuzatish, yarim tuzilgan intervyu, so‘rovhoma, psixologik diagnostik testlar va kontent-tahlil metod-
laridan foydalanildi. Kuzatish metodi orgali bolalarning hissiy reaksiyalari, ijtimoiy faolligi va kattalar bilan o‘zaro
munosabatlari tabiiy sharoitda o‘rganildi.

Intervyular ota-onalar va oilaning katta avlodi vakillari bilan o‘tkazilib, ularning tarbiyaviy qarashlari, muloqot
uslubi va bolaga ko‘rsatayotgan psixologik ta’siri aniglashtirildi. So‘rovnoma natijalari statistik tahlil gilinib, o‘zaro
bog'liglik ko‘rsatkichlari korrelyatsion tahlil asosida baholandi. Psixologik diagnostika jarayonida bolaning hissiy

barqarorligi, o‘ziga ishonchi, ijtimoiy moslashuv darajasi va psixologik immuniteti maxsus mezonlar asosida
aniglanib, natijalar taqqoslandi. Tadgiqotning ishonchliligi va validligini ta’minlash magsadida triangulyatsiya
usulidan foydalanildi hamda olingan natijalar o‘zaro solishtirildi. Ma’lumotlarni gayta ishlashda tavsifiy statistika,
foizli tagsimot, o'rtacha arifmetik giymat va dispersiya ko‘rsatkichlari qo‘llanildi. Tadgiqot jarayonida axlogiy
tamoyillarga gat’iy rioya qilindi, ishtirokchilarning roziligi olindi hamda shaxsiy ma’lumotlarning maxfiyligi ta’min-
landi. Mazkur metodologik yondashuv oilaning katta avlodining maktabgacha yoshdagi bolalar psixologiyasiga
ko‘rsatayotgan ijobiy va salbiy ta’sir omillarini aniglash hamda ularni ilmiy asosda tahlil gilish imkonini berdi.

Bilamizki, maktabgacha yoshdagi bola — bu “oq qog‘oz” emas, balki faol o‘'rganayotgan shaxsdir. Oiladagi
va jamiyatdagi kattalarning ularga namuna bo'lishi, ijobiy va ijodiy faoliyatga yo‘naltirishi hamda hissiy tayanch
berishi muhimdir. Maktabgacha yosh davrida bola mehr, sabr va to‘g'ri tarbiyaga ehtiyoj sezadi, bu omillar bola-
ning kelajakdagi shaxsiyati, o‘ziga bahosi va ijtimoiy moslashuviga kuchli ta’sir ko‘rsatadi. Biz quyida maktab-
gacha yoshdagi bolalarning o'ziga xos ba’zi xususiyatlari hagidagi faktlarni keltirib o‘tamiz. Maktabgacha yosh-
dagi bolada emotsional (hissiy) ta’sirning kuchli bo‘lishi uni boshqa davrlardan farglaydi. Bu yoshda bolalarga
mehr, e’tibor va qo‘llab-quvvatlash ko‘rsatish ularning o‘ziga ishonchini oshiradi. Aksincha, sovuqqgonlik, doimiy
tanbeh yoki beparvolik qo‘rquy, tortinchoqlik va ishonchsizlikni keltirib chigaradi. Mehr ko‘rgan bola ochiq, ijti-
moiy va bargaror bo‘ladi, shu bois ota-onaning kayfiyati va munosabati bola ruhiyatiga ijobiy ta’sir ko‘rsata-
digan tusda bo‘lishi lozim. Maktabgacha yoshdagi bolaning nutqi va tafakkuri aynan shu davrda jadal rivojla-
nadi. Kattalarning bolalar bilan suhbat qurishi, ertak o‘qib berishi, savol-javob tashkil etishi bolalarning lug‘atini
boyitadi. Bola kattalarning nutgiga taqlid giladi. Bolalar bilan olib boriladigan tushuntirish va izohlash ishlari
ularning tafakkurini shakllantiradi. Maktabgacha yoshdagi bolaning xulg-atvori shakllanishi ham aynan shu
davrda jadal kechadi va u ko‘proq ko‘rganini takrorlash, ya’ni taglid mexanizmiga asoslanadi. Demak, oilada
kattalar hurmatli va sabrli bo‘lsa, bola ham shunday bo‘ladi. Kattalarning bolalarga qo‘pollik gilishi yoki tajo-
vuzkor muhit namoyon etishi bolada agressiv xulg-atvor shakllanishiga sabab bo‘lishi mumkin. Maktabgacha
yoshdagi bolada o‘ziga xos mustaqillik va mas’uliyat ham aynan shu davrda ko‘zga tashlanadi. Kattalarning
bolaga kichik vazifalar berishi (o‘yinchoq yig‘ish, kiyinish) ulardagi mustaqillikni rivojlantiradi, haddan tashqari
nazorat esa bolada ishonchsizlik va garamlikni kuchaytiradi.

Maktabgacha yoshdagi bolaning o‘yin orqali rivojlanishi boshga davrlarga nisbatan aynan shu bosgichda
sezilarli o'’zgarishlarda namoyon bo‘ladi, shu bois kattalar ular bilan o'yinda ishtirok etsa yoki yo‘naltirsa, ijtimoiy
ko‘nikmalar rivojlanadi. Rolli o‘yinlar orqgali bola hayotni tushunishni boshlaydi va ijtimoiy qoidalarni o‘zlashti-
radi. Tarbiya va ta’lim nazariyasida har ganday yoshdagi inson uchun jazolash va rag‘batlantirish metodlari
goh ijobiy, goh salbiy ta’sir ko‘rsatadi. Maktabgacha yoshdagi bolaga ham ijobiy rag‘batlantirish (maqgtov) orgali
samaraliroq yondashish mumkin, bu esa oilada aynan kattalar tomonidan amalga oshirilsa, natijador bo‘ladi.
Maktabgacha yoshdagi bolaning boshgalar tomonidan noto‘g‘ri jazolanishi unda qo‘rquv va ichki zo‘rigishni
keltirib chigaradi. Kattalarning maktabgacha yoshdagi bolalarga yondashishining eng samarali usuli tushunti-
rish va mulogot bo'lib, bu ularning psixologik rivojlanishiga kuchli ta’sir ko‘rsatadi.

Xulosa sifatida aytish mumkinki, maktabgacha yosh davri bola shaxsining shakllanishida eng muhim
bosgich bo'lib, bu davrda jamiki psixologik jarayonlar unda rivojlanish holatida bo‘ladi. Shu bois ularning psi-
xologiyasiga nafagat ota-ona, balki oilaning katta avlodi — bobo va buvilar ham muhim tarbiyaviy, ma’naviy
va emotsional ta’sir ko‘rsatadi. Katta avlod vakillari bolaga mehr, e’tibor, hayotiy tajriba va milliy gadriyatlarni
singdirish orgali uning psixologik barqgarorligi, o'ziga ishonchi hamda ijtimoiy ko‘nikmalarini rivojlantirishga hissa
go‘shadi. Maktabgacha yoshdagi bolalar psixologiyasiga oilaning katta avlodi — bobo va buvilar tomonidan
beriladigan ertaklar, pand-nasihatlar, urf-odat va an’analarga oid bilimlar bolada axloqiy sifatlar, hurmat, sabr-
togat, mehr-oqgibat kabi fazilatlarning shakllanishiga yordam beradi. Shuningdek, katta avlodning go‘llab-quv-
vatlashi bola ruhiy xavfsizligini ta’'minlab, unda ishonch hissini mustahkamlaydi.

Maktabgacha yoshdagi bolalarning tarbiya jarayonida ota-ona va katta avlod o‘rtasidagi garashlarning
bir xil bo'lishi muhimdir. Tarbiyadagi kelishmovchiliklar bolada ikkilanish, injiglik yoki noto‘g‘ri xulg-atvorning
shakllanishiga sabab bo‘lishi mumkin. Shuning uchun oiladagi o‘zaro hurmat, hamkorlik va yagona tarbi-
yaviy yondashuv muhim ahamiyat kasb etadi. Umuman olganda, oilaning katta avlodi maktabgacha yoshdagi
bolalarning psixologik rivojlanishida muhim o'rin tutadi va ularning ijobiy ta’siri ostida sog‘lom fikrli, barkamol
shaxs sifatida tarbiyalanadi.

